
ᑐᓴᕋᑦᓭᑦ 
 ᑕᑯᔭᑦᓴᖑᕐᑎᑕᐅᑲᐱᒋᐊᓖᑦ 

 
 
 

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ: ᐱᓇᓱᒐᖅ ᑐᕌᕐᑐᑦ ᓄᓇᕕᒻᒥ ᐃᓚᒌᓂᒃ ᑭᒡᒐᑐᕐᓂᓄᑦ 
ᓴᐳᑦᔭᐅᔪᖅ ᓄᓇᕕᒻᒥ ᐃᓗᓯᓕᕆᔨᒃᑯᓄᑦ 

 

  
ᑰᑦᔪᐊᖅ, ᔫᓂ 13, 2022 – ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ (NIP) ᑐᑭᓕᒃ “ᓄᓇᕕᒻᒥ ᐃᓚᒌᑦ 
ᐊᑦᑕᓀᑦᑐᒦᒋᐊᖅ ᐃᑉᐱᒍᓱᕝᕕᖓ.” ᓯᕗᓂᕐᒥ ᐱᓇᓱᕝᕕᓴᖅ ᐃᓗᐃᒃᑲᓂᒃ ᑭᒡᒐᑐᕐᕕᐅᓗᓂ ᑐᕌᕐᑐᓂᒃ ᑲᒃᑲᓛᓄᑦ, 
ᐅᕕᒃᑲᓄᑦ ᐊᒻᒪᓗ ᐃᓚᒌᓄᑦ. 

 
ᑖᓐᓇ-ᐃᒻᒥᓂᕐᓱᓂᕐᒧᑦ ᐱᓇᓱᒐᖅ ᐃᓚᖃᓛᕐᑐᖅ ᐃᓘᓐᓀᓂᒃ ᑭᒡᒐᑐᕈᑎᓂᒃ ᑐᕌᖓᔪᓂᒃ ᐅᕕᒃᑲᓄᑦ, 
ᐱᓗᑲᕝᕕᐅᑎᑦᓯᑌᓕᕐᓂᓄᑦ ᐊᒻᒪᓗ ᐱᕙᓪᓖᒋᐊᕈᑎᓄᑦ ᐱᓇᓱᐊᕐᑕᐅᔪᓂᒃ ᐃᑲᔪᕐᑕᐅᓗᑎᒃ ᐅᓪᓗᒥ 
ᓄᐃᑕᓕᕐᑐᓄᑦ ᑭᒡᒐᑐᕈᑎᓄᑦ, ᐃᓚᐅᑎᓗᒍ ᐅᕕᒃᑫᑦ ᓴᐳᑦᔭᐅᕕᖓ. ᑭᒡᒐᑐᕈᑏᑦ ᒪᓂᔭᐅᒪᓛᕐᑐᑦ ᐃᓄᓐᓄᑦ 
ᐃᓄᑦᑎᑐᑦ, ᐃᓄᐃᑦ ᐊᐅᓚᑦᓯᔩᑦ ᐱᓇᓱᑦᑏᑦ ᑐᑭᑖᕈᑎᓂᒃ ᓄᐃᑎᕆᔨᐅᓛᕐᑐᑦ ᖃᓄᐃᓕᒋᐊᕈᑎᓕᓐᓂᒃ 
ᓄᓇᕕᒻᒥᐅᑦ ᑭᖕᖒᒪᔭᖏᓐᓂᒃ, ᐊᒻᒪᓗ ᑌᒣᓘᕐᓗᑎᒃ ᐊᑐᕐᓗᒋᑦ ᐃᓄᐃᑦ ᐱᐅᓯᑐᖃᖓ ᐊᒻᒪᓗ ᐃᓗᒡᒍᓯᖓ. 

 
NIP ᓄᐃᕙᓪᓕᐊᓕᕐᑐᖅ ᐊᑖᓃᑦᓱᓂ ᓴᐳᑦᔨᓯᒪᓂᖏᑦᑕ ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ ᐊᒻᒪᓗ 
ᐃᓅᓯᓕᕆᓂᕐᓄᑦ ᑲᑎᒪᔩᑦ (NRBHSS), ᓄᐃᑦᓯᓂᕐᒪᑕ ᐱᓇᓱᕝᕕᒥᒃ ᐃᓕᒃᑰᑐᒥᒃ ᐃᓘᓐᓈᒍᑦ ᑲᒪᕕᐅᓚᖓᔪᒥᒃ 
ᑖᑦᓱᒥᖓ ᐱᓇᓱᒐᕐᒥᒃ. ᐱᓇᓱᕝᕕᒃ ᐃᓕᒃᑰᑐᖅ ᐃᒻᒥᓂᕐᓱᓯᓗᓂ ᑎᒥᖕᖑᓛᕐᑎᓗᒍ ᐊᕐᕌᒍᓂ ᓯᕗᓂᑦᑎᓂ ᐊᒻᒪᓗ 
ᑌᒣᓪᓗᓂ ᑕᒡᒐᐅᑎᑦᓯᒍᑕᐅᓗᓂ ᑎᒍᒥᐊᕈᒪᓂᖏᓐᓂᒃ ᓄᓇᕕᒻᒥᐅᑦ, ᐃᒻᒥᓂᕐᓱᕈᓐᓇᐅᑎᖃᕈᒪᒧᑦ ᐅᕕᒃᑫᑦ 
ᑭᒡᒐᑐᕐᑕᐅᒍᑎᖏᓐᓂᒃ. ᐊᒻᒪᓗ, NIP ᐃᑲᔪᕐᑎᖃᑦᓯᐊᓛᕐᓱᑎᒃ ᐅᑯᓂᖓ ᓴᒃᑯᐃᑦ, ᐱᓇᓱᐊᖃᑎᒌᑦᑏᑦ 
ᑲᑎᒪᔨᐊᐲᑦ ᐃᓚᐅᕕᐅᔪᑦ ᐃᓄᓐᓄᑦ ᐃᓄᑐᖃᕐᓄᑦ ᐊᒻᒪᓗ ᑭᒡᒐᑐᕐᑎᖏᓐᓄᑦ ᓄᓇᓕᓕᒫᓂ ᑎᒥᒻᒪᕇᑦ, ᐊᒻᒪᓗ 
ᐃᑲᔪᕐᓗᑎᒃ ᓄᐃᑦᓯᑎᓗᒋᑦ ᑲᔪᓯᒍᑎᑕᖏᓐᓂᒃ ᐊᒻᒪᓗ ᒪᓕᒐᕐᑕᖏᓐᓂᒃ ᐃᖏᕐᕋᕈᑎᒋᓪᓚᕆᓂᐊᕐᑕᖏᓐᓂᒃ 
ᑖᑦᓱᒪ ᐊᖏᔫᑉ ᐱᓇᓱᒐᐅᑉ.  

 
“ᓄᓇᕕᒻᒥᐅᑦ ᑲᒃᑲᓛᑦ ᐊᒻᒪᓗ ᐃᓚᖏᑦ ᑭᖕᖒᒪᑦᓯᓚᕆᑦᑐᑦ ᓴᐳᑦᔭᐅᒍᑎᓂᒃ ᓈᒻᒪᑎᓗᒋᑦ ᐃᓕᖓᓗᑎᒃ 
ᐃᓗᒡᒍᓯᒥᓄᑦ. ᑕᒪᓐᓇᑕᒐ ᐱᔪᒪᑦᓱᒍ ᑭᒡᒐᑐᕈᑏᑦ ᒪᓂᓯᒪᓚᖓᔭᖏᑦ ᓄᓇᕕᒻᒥ ᐃᓚᒌᑦ ᐸᐸᑦᑕᐅᕕᖓᑕ 
ᐋᕐᕿᓯᒪᓗᑎᒃ: ᐊᑐᕐᑕᐅᑎᓗᒋᑦ ᐃᓄᐃᑦ ᓴᓇᕐᕈᑎᖏᑦ ᑖᒃᑯᑐᐊᑦ ᐊᒻᒪᓗ ᐱᓇᓱᐊᕈᑎᖏᑦ ᐱᕙᓪᓖᒍᑕᐅᕙᓪᓗᑎᒃ 
ᐃᓕᒃᑰᑎᕐᑐᑦ ᐃᓘᓐᓇᖏᑦᑕ ᐃᓚᒌᑦ ᖃᓄᐃᖕᖏᓯᐊᕐᓂᖏᓐᓂᒃ,” ᓚᓚᐅᔫᖅ ᒣᓇ ᐴᓐ, ᐳᕐᑐᓂᕐᓴᓄᑦ 
ᑲᒪᔨᒻᒪᕆᐅᓯᒪᓕᕐᑐᖅ ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᓂ ᐊᒃᑑᐸ 2021-ᒥᓂᑦ. 

“ᐅᕙᑦᑎᒍᑦ, ᖃᐅᔨᒪᓇᑦᓯᐊᑐᖅ ᓄᓇᕕᒻᒥ ᐃᓗᓯᓕᕆᔨᒃᑯᑦ ᓴᐳᑦᔨᒋᐊᖃᕐᓂᖓ ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓᓂᒃ, ᓄᓇᕕᒻᒥᐅᑦ ᐃᓚᒌᑦ ᐱᕙᓪᓕᖁᑎᒋᓂᐊᕐᒪᐅᒃ ᐊᑐᐃᓐᓇᖃᕐᑎᑕᐅᒍᑎᒋᓗᒋᑦ 
ᐃᑲᔪᕐᑎᓴᒋᐊᓪᓚᓂᒃ ᐊᐅᓚᑕᐅᓂᓕᓐᓂᒃ ᒪᓕᑦᓱᒋᑦ ᐃᓄᐃᑦ ᑲᒪᒍᓯᖏᑦ ᐃᓗᐃᒃᑲᑎᒍᑦ. ᐅᓪᓗᒥ, NIP-ᒥᒃ 
ᐱᕙᓪᓕᖁᑎᑦᓴᑖᕈᓐᓇᖁᔨᔪᒍᑦ ᐱᕕᓕᒫᒥᑎᒍᑦ ᑲᔪᓯᒍᑎᑦᓯᐊᓂᒃ ᐃᓱᕐᕆᐅᑎᒋᔭᐅᑎᒍᓐᓇᑕᖏᓐᓂᒃ ᓄᓇᕕᒻᒥ 
ᐃᓗᓯᓕᕆᔨᒃᑯᑦ ᑲᔪᓯᑦᓯᐊᓚᖓᖁᒧᑦ ᓄᐃᑕᐅᓂᖓ. ᐊᑕᐅᓯᕕᓪᓗᓂ ᐊᐅᓚᑦᔭᕆᐊᖃᓕᕐᒪᑦ ᓯᕗᒧᐊᓐᓂᒥᓄᑦ 
ᑭᒡᒐᑐᕈᑎᓄᑦ ᓄᓇᕕᒻᒥᐅᓂᒃ, ᐊᐅᓚᑕᐅᓗᓂ ᐊᒻᒪᓗ ᒪᓂᔭᐅᓯᒪᓗᓂ ᐃᓄᓐᓄᑦ,” ᑐᑭᓯᑎᑦᓯᓚᐅᕐᑐᖅ ᒥᓂ ᑯᔩ, 
NRBHSS ᐳᕐᑐᓂᕐᓭᑦ ᑲᒪᔨᒻᒪᕆᖓ. 

 
ᑕᒐᑕᒐ ᓄᐃᑕᐅᕙᓪᓕᐊᓂᕐᒥᓂ, ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ ᑎᒍᒥᐊᓕᕇᕐᑐᖅ ᓯᕗᓪᓕᐅᑎᓯᒪᑦᓱᒋᑦ 
ᐱᓇᓱᐊᕈᑦᔨᐅᑎᓂᒃ ᓄᓇᓖᑦ ᐃᓚᖏᓐᓂ. ᐊᒥᓱᑦ ᐊᓯᖏᑦ ᓴᓇᕐᕈᑎᑦᓭᑦ ᐊᒻᒪᓗ ᐊᑐᕋᑦᓭᑦ ᑐᕌᖓᔪᑦ ᐃᓄᓐᓄᑦ 
ᐊᒻᒪᓗ ᑲᒪᒋᔭᐅᑦᓱᑎᒃ ᐃᓄᓐᓄᑦ ᐅᓪᓗᒥ ᐋᕐᕿᓱᕐᑕᐅᓕᕐᑐᑦ.  

 
ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕈᑎᓄᑦ ᑲᑎᒪᔩᑦ ᑭᓇᓕᒫᒃᑯᓄᑦ 
ᑎᒥᖁᑎᒋᔭᐅᕗᖅ ᓄᐃᑕᐅᓯᒪᑦᓱᓂ 1978-ᒥ ᐆᒪ ᐊᑖᒍᑦ ᔦᒥᔅ ᐯ ᐊᒻᒪᓗ ᑯᐯᑉ ᑕᕐᕋᖓᓄᑦ ᐊᖏᖃᑎᒌᒍᑎᒃ. 
ᑲᒪᒋᔭᓕᒃ ᑯᐯᑉ ᓄᓇᖁᑎᓕᒫᑲᓴᖓᓂᒃ ᓇᔪᕐᑕᓕᒻᒥᒃ ᑕᕐᕋᒥ 55 ᐃᑳᖓᔫᑉ ᖁᓛᓂ ᒪᓕᒐᖏᑦ ᒪᓕᑦᓱᒋᑦ 
ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕈᑏᑦ ᐃᓄᖏᓐᓂᒃ 14 ᓄᓇᓖᑦ. 

ᐱᕕᐅᔪᑦ:  ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑲᑎᒪᔩᑦ 

 

ᑐᑭᓯᒋᐊᓪᓚᕕᑦᓴᖅ: ᑲᔅᓖᓐ ᐳᓓ 
ᑐᓴᐅᒪᐅᑎᑦᓴᓕᕆᔨ, ᓄᓇᕕᒻᒥ ᐃᓗᓯᓕᕆᔨᓕᒃᑯᑦ 
media.nrbhss@ssss.gouv.qc.ca 

